
عەبدولناس������ر عەبدولڕەزاق یەكێك لە ڕاهێنەرە بەتواناكانی یاری تێنس������ی سەرزەوییە لە شاری هەولێر، ئەو شوێن دەستی 
دیارە لە پێگەیاندنی چەندین كچە یاریزانی تێنس������ی س������ەرزەوی لە هەولێر كە ئێس������تا لە ریزی هەڵبژاردەی عێراقن. لە 
ئێس������تادا تێنس������ی سەرزەوی لە شاری هەولێر زیندوو بۆتەوە و چەندین كچە یاریزانی بەتواناشی پێگەیشتوون. ئەم راهێنەرە 
رۆڵی كارای بینیوە لە گرنگیدان بەم یارییە لە پایتەخت، ناوبراو لە دایكبووی ساڵی 1970ی شاری هەولێرە و پێشتریش 
ڕاهێنەری هەریەك لە تیپەكانی بروسك و ئارارات و پێشمەرگەی هەولێر بووە كە بۆ ماوەی شەش ساڵ یەكەمی كوردستان 
بووە، خاوەنی چەندین ئەنجامی شایس������تەیە لەسەر ئاستی كوردس������تان و عێراق، ئێستاش ڕاهێنەری هەریەك لە تیپەكانی 
یانەی پێشمەرگەی هەولێرو هەڵبژاردەی نیشتمانی كچانی عێراقە، ئێمەش لە نزیكەوە چەند پرسیارێكمان ئاڕاستەی كرد، 

ئەویش بەمجۆرە وەڵامی گۆڤاری گوڵانی دایەوە.

دیمانە: كارزان كانەبی

ئاستی   *
یاریی تێنس������ی سەرزەوی 

چۆن دەبینی بەگشتی؟
- ئاس������تی یاریی تێنسی سەرزەوی لە شارەكانی 
عێراق زۆر نزمە، بەڵام دەتوانم بڵێم لە ش������ارەكانی كوردستان لە 
بەرزبوونەوەدایە، بەتایبەتی لە ش������اری هەولێری پایتەخت، رۆژ 
بە رۆژیش ئاس������تی ئەم یارییە بەرزبوونەوە بە خۆیەوە دەبینێ و 
یاریزانانی زیاتر ڕوو لەم یارییە دەكەن كە پاشەرۆژێكی باش لە 

چاوەڕوانی ئەواندایە.
*چی بكرێت باش������ە بۆ ئەوەی ئ������ەم یارییە زیاتر بەرەو پێش 

بچێت و گەشە بەخۆیەوە ببینێ؟
- پێویس������تە لەس������ەر یانەكان زیاتر گرنگی بە یاری تێنسی 
س������ەرزەوی بدەن، پێویستە لەسەر لایەنی بەرپرس و حكومەت و 
كاربەدەستان یاریگای تایبەت بەم یارییە بكەنەوە لە شارەكانی 
كوردس������تان، كە یاریگای زیاتریش كرایەوە بێگومان ئاس������تی 
یارییەكە زیاتر دەگەش������ێتەوە و یاریزانانیش زیاتر ڕوو لەم یارییە 

دەكەن.
* گرفتی یاریی تێنسی سەرزەوی زیاتر لە چیدا دەبینی؟

- گرفتی سەرەكیی ئەم یارییە كەمیی یاریگایە لە شارەكان 
و نەبوونی پێداویستییەكانی تایبەت بە یاریی تێنسی سەرزەوی 
كە ئەمانە هەمووی دەبن������ە گرفت بۆ ئەوەی یاریزانان نەتوانن 

كارەكانی خۆیان بە رێكی ئەنجام بدەن.
* كردنەوەی پاڵەوانێتی بە كەمی كاریگەریی نابێت لەس������ەر 

ئاستی یاریزانان ویارییەكە؟
- بەدڵنیاییەوە كەمیی پاڵەوانێتی زۆر كاریگەری دەبێت لەسەر 
ئاس������تی یاریزانان و كەمی پاڵەوانێتیەكانی������ش نابنە هۆكار بۆ 
پێشكەوتنی ئاستی ئەم یارییە لە كوردستان، كە پێویستە زیاتر 

گرنگی 
ب������ە كردنەوەی 
خ������ول و پاڵەوانێتی بدرێت 

بۆ یاریزانان و ڕاهێنەران.
* وەكو ڕاهێن������ەری تیپی كچان، كۆكردنەوە 
و دۆزینەوەی یاریزانان������ی تەمەن بچووك ئایا تاڕادەیەك 

كارێكی گران نییە؟ بە چ شێوازێك كۆیان دەكەیتەوە؟
- زۆر ڕاس������تە دۆزینەوەی یاریزانانی كچ كارێكی زەحمەتە، 
ب������ەڵام زۆربەی یاریزانە كچەكانی تیپەكەمان نزیكی خۆمانن و 
لای خۆمان پەروەردە بوون، بۆیە دۆزینەوەیان هەر ئاسان بووە.

* یانەی پێشمەرگەی هەولێر چۆن هاوكاریت دەكەن؟
- یانەی پێش������مەرگە پێش ئەم قەیرانە داراییە زۆر هاوكاری 

ئێمەیان دەكرد، بەڵام پاش ئەم قەیرانە پشتیان لێكردووین.
* هیچ یانەی������ەك بۆ سەرپەرش������تیكردنی تیپەكانیان داوای 

گرێبەستیان لێ نەكردووی؟
- تاكو ئێستا هیچ یانەیەك داوای گرێبەستی لێ نەكردووم.

*بڕیارت نەداوە قوتابخانەی پێگەیاندنی یاریزانان بۆ هەولێر 
بكەیتەوە؟

-ئێس������تا قوتابخانەیەكی تێنسی س������ەرزەویمان كردۆتەوە كە 
یەكێتیی تێنس������ی س������ەرزەوی لقی هەولێر سەرپەرشتی دەكات، 
ب������ەڵام من مەش������ق و ڕاهێنانیان پێ ناك������ەم، لەبەر ئەوەی من 

سەرقاڵم بە ڕاهێنەرایەتیی یاریزانانی هەڵبژاردەی عێراق.
* هیواو ئاواتت وەكو ڕاهێنەرێك لەم یارییەدا چییە ؟

- هی������واو ئاوات������م ئەوەیە كۆمەڵگەیەكی تێن������س بكرێتەوە لە 
كوردس������تان و بەتایبەت لە ش������اری هەولێر بۆ ئەوەی زۆرترین 

خزمەت بەم یارییە بكەین.
* لەم یارییە بۆ داهاتووی خۆت پێشبینی چی دەكەی؟

- داهاتووم لەمە باش������تر نابێت، بەڵام لەبەر خۆشەویستیم بۆ 
ئەم یارییە بەردەوام دەبم لە خزمەتكردن بە یارییەكانی تێنس������ی 

سەرزەوی لە شاری هەولێر و كوردستان و عێراق.
* لە كۆتاییدا ئەگەر شتێكت مابێت؟

- دەمەوێ سوپاس������ی گۆڤاری گوڵان-ی خۆشەویست بكەم 
بۆ بەس������ەركردنەوەی یاریزانانی ش������ارەكانی كوردس������تان بەبێ 

جیاوازی.

بەفەرمی كلاسیكۆی 
ئیسپانیا لە 21ی 

مانگی تشرینی دووەم 
بەرێوەدەچێت

هیرێرا: ململانێی بەهێز
 لە نێو یاریزانانی مان یونایتد هەیە
لەلێدوانێكی ڕۆژنامەوانی یاریزانی مایس������ترۆی هێلی ناوەڕاستی یانەی مانچستەر 
یونایتد ئەندیر هیرێرا روونیكردەوە كێبركێی بەهێزی یاریزانان لەس������ەر شوێنی یاریكردنی 
لەیانەكە بۆتە هۆكاری درەوشانەوەی لەگەڵ تیپەكە. لەمباریەوە ڕۆژنامەی دەیلی ستار 
لەزاری هیرێرا ئاماژەی بۆئەوەكردوە كێبركێ و ركابەری زۆر هەیە لەنێو یاریزانانی تیپەكە 
ئەمەش بۆتە هۆی درەوش������انەوەم و خۆس������ەلماندنم لەم شوێنەی یاریكردن. هیرێرا لەهێلی 
ناوەڕاست یاری دەكات كە ژمارەیەك ئەستێرە لەخۆوە دەگرێت لەوانە مایكل كاریك، باستیان 
شڤانش������تایگر، مۆرگان شنایدر. هەروەها هیرێرا وتی: من سوودی زۆرم بینیوە لەم كێبركێە 
ئەمە بەلای منەوە زۆر باشە بۆ من و یانەكە، بۆیە لەو بڕوایەدام كاتێ لەگەڵ ئەو یاریزانانە 
ناودارانە یاری دەكەم ئەوا بەشێوەیەكی زۆر سودیان لێ دەبینم و فاكتەرێكی گرنگە بۆمن. 
لەبەشیكی تری قسەكانیدا ئەو یاریزانەی یانەی مانچستەر یونایتد جەختیكردەوە من 
و مۆرگان شنایدرلین سودی زۆر لەشارەزایی یاریزانە گەورە و بەتواناكانی وەك 
شڤاینی و كاریك وەردەگرین ئەمەش هەنگاوێكی دڵخۆشكەرە بۆ ئێمە و 

باش لێی تێدەگەین.

ماتا: لەگەڵ ڤان گال 
ئاسودەترم تا لەگەڵ مۆرینهۆ

دەس������تەی یەكگرتووی یانە وەرزشیەكانی ئیسپانیا دوایین كاتی 
فەرمیان بۆ یاری كلاس������یكۆی نێوان ریال مەدرید و بەرش������لۆنە 
یەكلاك������ردەوە لەمیانی گ������ەری دوانزەمی لالی������گا. لەمبارەیەوە 
ڕۆژنام������ەی س������پۆرتی كەتەلۆن������ی بڵاویكردۆت������ەوە ه������ەروەك 
لەپێشووداپێش������بینی دەكرا بڕیاڕدرا لە 21 تشرینی دووەم ئەم یاریە 
ئەنجام بدرێت لەكاتژمێر 6:15 خولەك بەكاتی ئیسپانیا، 8.15ی 
شەو بەكاتی هەرێمی كوردس������تان. ڕۆژنامەی ناوبراو ئاماژەشی 
بۆئەوەكردوە یاریەكە لەیاریگای س������انتیاگۆ بیرنابیۆ بەرێوەدەچێت 
و دیاریكردن������ی ئ������ەم كاتە ب������ە رێكەوتن بووە لەگ������ەڵ ئەو تۆرە 
تەلەفزیۆنیانەی مافی بڵاوكردنەوەی یاریەكەیان هەیە لەسەرتاپای 
وڵاتانی جیهان. پێویس������تە بوترێت گەری 12ی لالیگا لەڕۆژی 
21 دەست پێ دەكات و لەڕۆژی 23ی تشرینی دووەم دواین یاری 
ئەم گەرە ئەنجام دەدرێت. یاری كلاس������یكۆی ئیس������پانیا لەهەموو 
جیهانەوە هاندەرانی وەرزش������ی بەپەرۆشەو چاوەڕێی بەرێوەچوونی 

ئەم یاریەن.

دوای هاتنی خۆزی مۆرینهۆ بۆ لەئەستۆ گرتنی ئەركی ڕاهێنەرایەتی یانەی 
چێڵس������ی یاریزانی ئیس������پانی خوان ماتا دوای دوو س������اڵ یاریكردن بۆ یانەی 
چێلسی بەشێوەی سەرەكی ئەو یاریزانە لە پێكهاتەی سەرەكی دورخرایەوە، بەڵام 
كاتێك پێوەندی بە ریزەكانی یانەی مانچستەر یونایتدەوە كرد لە ژێر چاودێری 

لویس ڤان گاڵ دا جارێكی تر درەوش������ایەوە. لە لێدوانێكی تایبەت بە رۆژنامەی 
تایمز ماتا ئەوەی خس������تەروو: ئەركی هەموو هێرش������بەرێك دروست كردن و تۆمار 
كردنی گۆڵە م������ن لە ریزەكانی یانەی مان یونایتد دا 30 یاریم كەمتر لە كۆی 
یاریەكانم بۆ یانەی چێلس������ی ئەنجام داوە، بەڵام لەگەڵ ئەوەش لە ریزەكانی مان 
یو دا توانیومە زیاتر گ������ۆڵ تۆمار بكەم. هەروەها خوان ماتا ئاماژەی بۆئەوە 

كرد لە ئێس������تا دا لە ریزی یانەكەمدا هەس������ت بە خۆشحاڵی دەكەم، من 
لەگەڵ ڤان گال هەست بە ئاسودەیی زیاتر دەكەم تا لەگەڵ مۆرینیۆ، 
چونك������ە ڤان گال مرۆڤێكی ڕاس������ت گۆیە لە كات������ی ڕاهێنان و لە 
كۆنگرەی ڕۆژنامەوانیدا قسەكانی وەكو یەكن ئەو سیاسەت لەگەڵ 

هیچ یاریزانێك دا ناكات.

هەرچەندە یان������ەی دهۆك ئەم وەرزە بەنیازی ئ������ەوە بوو بتوانێ لە 
یارییەكانی وەرزی نوێی خولی نایابی یانەكانی عێراقی ئەنجامێكی 
شایستە بەدەستبهێنێت، سەرەڕای ئەوەی یانەكەش ژمارەیەك یاریزانی 
هێناوەتە ریزی یانەكەی بە هیوای بەدەس������تهێنانی ئەنجامی شایستە 
لەخولی نایابی یانەكانی عێراق ش������ان بە شانەكانی یانەكانی هەولێر 
و زاخۆ، بەڵام لە شەش یاریی ڕابردووی تیپەكە نەیتوانیوە ئەنجامی 
شایس������تە بەدەست بهێنێت و دڵی هاندەرانی خۆش بكات، هاندەرانیش 
داوا دەكەن هۆكاری ئەنجامە خراپەكانیان بخەنەڕوو. لە بارەی ئەنجامە 
خراپەكانی یانەكە و باش������دیكەكردنی ئاستی تیپەكە محەمەد عەلی 
بەرپرسی راگەیاندنی یانەی وەرزشیی دهۆك بۆ 

گۆڤاری گوڵان گوتی: هەر چەندە ئێمە خاوەن دەستەیەكی ڕاهێنەرانی 
بەهێزین وەكو یانەی دهۆك و كۆمەڵێك یاریزانی بەتوانامان هەیە، بەڵام 
لە یارییەكانی ڕابردوو ئەنجامەكانمان بە دڵی دەس������تەی كارگێڕی و 
هاندەرانی یانەكەمان نەبووە، لە ئێستاشدا ئێمە هیچ بڕە پارەیەكەمان 
وەكو گرێبەس������ت نەداوەتە یاریزانانی تیپەكەمان، ئەوانیش داوای بڕی 
پارەی بەشی یەكەمی گرێبەستەكانیان دەكەن كە مافێكی سروشتی 
خۆیانە و زۆربەی یانەكانی بەش������دار لە خولی عێراقی ئەو پارەیە بە 
یاریزانانی داوە، یاریزانانی ئێمەش بە كارگێڕانی یانەكەیان گوتووە بۆ 
پارەكانیان، بۆیە دەستەی كارگێڕیی یانەی دهۆكیش بە نیازە لەگەڵ 
پارێزگای دهۆك كۆببێتەوە بۆ ئەوەی قەیرانی دارایی یانەكە و بڕی 
گرێبەس������تی یاریزانانی تیپەكە چارەسەر بكات و پارەكانیان بۆ دابین 
بكات، لەم بڕوایەش������م ئاستی یانەی دهۆك بەرز بێتەوە لە یارییەكانی 
داهاتوو و هاندەرانیش پاڵپش������تی یانەكەمان بن بۆ ئەوەی ئاس������تمان 

بەرزتر بێتەوە ئەنجامەكانمان بەدڵی هەموو لایەك بێت.

یاریزانانی دهۆك داوای پارەكانیان دەكەن

یانەی نەورۆز 
خــــۆی نوێ دەكاتەوە

دوای ئ������ەوەی وەرزی ڕابردوو یانەی نەورۆز پلەی س������ێیەمی خولی 
نایابی یانەكانی كوردس������تانی بەدەس������تهێنا، بۆ ئ������ەم وەرزەش یانەكە 
س������ەڕەرای ئەوەی كە قەیرانی دارایی بەرۆكی گرتووە، بەڵام نایەوێت 
بەدەس������تی بەتاڵ لە خولەك������ە بێتە دەرەوەو نەتوان������ێ كێبڕكێ لەگەڵ 
یانەكانی دیكە ب������كات. یانەی نەورۆز جیاواز ل������ە یانەكانی دیكەی 
شاری سلێمانی سەرقاڵی مەش������ق و ڕاهێنانە بۆ ئەوەی بە شێوەیەكی 
تۆكم������ە ریزەكان������ی بەهێز ب������كات. هەرچەندە یانەكە دەس������تەبەرداری 
ژمارەیەك لە یاریزانانی خۆی بوووە، بەڵام كۆمەڵێك یاریزانیش������ی لە 
یانەكانی سلێمانی و پێشمەرگەی س������لێمانی و چەمچەماڵ هێناوەتە 
ریزی تیپەكەی بۆ ئەوەی ئەم بۆش������اییەی كە ل������ە پێكهاتەی تیپەكە 
هەبوو پڕ بكات������ەوە. لە بارەی ئامادەكارییەكانی یانەكەش ئەرس������ەلان 

ژمارە )1047(  642015/10/26

زش
وەر



65

زش
وەر

ژمارە )1047(  2015/10/26

لەگەڵ ئەوەی ئەم وەرزە كارگێڕانی یانەی هەولێر جیاواز لە ساڵانی دیكە بڕیاری 
دا كە پش������ت بە كوڕانی ش������ارەكەی ببەس������تێ چ لە رووی یاریزانان و چ لە رووی 
هونەرییەوە و چەندین یاریزانی پێشووی تیپەكە گەڕانەوە پایتەخت بۆ ئەوەی خزمەتی 
زیادیك������ە بە یاریزانانی یانەكە بكات، یانەی هەولێر لە س������اڵانی ڕابردوو زیادیكە 
پشتی بە ڕاهێنەرانی گۆڵپارێز بیانی و عەرەب دەبەست بۆ ئەوەی مەشقی بەردەوام 
بە یانەكە بكەن، بەڵام ئەمس������اڵ كاوە ئیبراهمی گۆڵپارێز و ڕاهێنەری پێش������ووی 
یانەكەیان گەڕاندەوە یان������ەی هەولێر بۆ ئەوەی ببێتە قوتابخانەیەك بۆ پێگەیاندنی 
چەندین گۆڵپارێزی بەتوانا، ئەمس������اڵیش یانەی هەولێر هیچ گۆڵپارێزێكی بیانی 
نەهێناوە و پش������تی بە هەریەك لە سەرهەنگ موحسین و دلێر حاتەم و رێباز عەلی 
بەس������تووە بۆ پاراس������تنی تۆڕی گۆڵی یانەی وەرزش������ی هەولێر، لە بارەی خولی 

عێ������راق و نەهێنان������ی گۆڵپارێزی دیكە، كاوە ئیبراهیم ب������ۆ گۆڤاری گوڵان گوتی: 
ئەمساڵ لەگەڵ ئەوەی قەیرانی داراییمان هەیە لە یانەی هەولێر، بەڵام بەردەوام پشتمان 

بە گۆڵپارێزەكانی خۆمان بەس������تووە بۆ ئەوەی زیادیكە خۆم������ان لەگەڵیان ماندوو بكەین، 
گوتیشی: بۆ یارییەكانی خولی عێراق ئێمە وەكو ستافی ڕاهێنەران هیچ جیاوازی نییە تۆ 
لەبیرنەكەی هەر 3 گۆڵچی گرێبەس������تیان لەگەل یانە كردووە كە پارێزگاری لەگوڵی یانە 
بكات، تەنها هەڵسەنگاندن لەناو یاریگا پێشكەشكردنی ئاستی باشترە لەوی دیكە ئەگەر نا 
من هیچ كات جیاوازی لە نێوان كەسیان ناكەم، لەبارەی ئەو 4 یارییەی سەرەتایی خولەكەش 
م������ن تەنیا بیر لەبردن������ەوە دەكەمەوە بیر لەوە ناكەمەوە ك������ێ ڕازی بكەم ئەوە ئیعدیكەافە 
نەوەك دڵ ڕازی كردن، بەرنامەم لەس������ەر ئەوەیە هەڵەكانی پارو ئەوەی ئەمس������اڵ رودەدات 
لە خولی عێراقی، لە ژێر خانەوەش گوڵچی دیكە ئامادەباش������ی بكەین بۆ شارەكە. من 
دەلێم زۆریش درووس������ت بووە ئەگەر سەیری گوڵچییەكانی دیكەی دەرەوەی شار بكەین 

كە یانەیەكی دیكە پارەی زیاتری بداتێ هیچ رێزی لەش������ارو جەماوەرو یانەكەی ناگرێ 
بە پێچەوانەی كوڕی شار هەموو ئەوانە رەچاو دەكات بەڵگەش ئەم ساڵەیە، ئەمساڵیش هیچ 
بڕی������اری ئەوەمان نەداوە كە گۆڵپارێزی عەرەب و بیان������ی بهێنینە ریزی یانەكەمان، چونكە 

ئاستی گۆڵپارێزەكانی خۆمان زۆر باشە.

هەولێر بیر لە هێنانی گۆڵپارێزی
بیانی ناكاتەوە

ج������ەلال ڕاهێنەری تیپی تۆپی پێی یانەی نەورۆز بۆ گۆڤاری گوڵان 
گوتی: لە ئێس������تادا ئامادەكارییەكانمان دەستپێكردووە، ئێمە ئەمساڵ 
چاوم������ان لەوە نییە كە بتوانین ئەنجامی باش بەدەس������ت بهێنین، بۆیە 
كارگێڕان������ی یانەكە ئەوەیان بە ئێمە گوتووە كە تەنیا ش������ەڕی مانەوە 
بك������ەن لە خولی نایابی یانەكانی كوردس������تان، چونكە گرفتی دارایی 
بۆتە كێشە بۆ سەرجەم یانەكانی كوردستان، ئێمەش ناتوانین بە قەیرانی 
داراییەوە بچین شەڕی بەدەستهێنانی ئەنجامی گەورە بكەین، ئەم وەرزە 
ئێمە جیاوازین، چونكە ژمارەیەك لە یاریزانانی بەتوانامان دەستنیش������ان 
كردووە لە یانەكانی س������لێمانی و پێشمەرگەی سلێمانی و چەمچەماڵ 
و هەندێك یاریزانانی خۆشمان سەرخستووە بۆ تیپی یەكەم، یاریزانانیش 
)هەرێم بورهان،یاس������ین كەریم گۆڵچی،گۆران یاسین، رێباز مەحمود، 

رێب������وار جەمال( لە یانەی س������لێمانی و )ئاكۆ نوری، ش������كار عادل( 
لە پێشمەرگەی س������لێمانی و)هاوكار عومەر،هاوكار یەحیا( لە یانەی 
چەمچەماڵمان هێناوەتە یانەكە و چاویش������مان لە ئەنجامە لەگەڵ ئەم 

پۆلە یاریزانانە.
لە بارەی گرێبەس������تەكانیش ئەرس������ەلان گوت������ی: ئێمە بە هەمووی 
تەنیا 200ملیۆن دینارمان لەبەر دەس������تە بۆ ئەوەی بەش������داری خولی 
نایاب بكەین، لە ئێستادا تەنیا بڕی 25ملیۆنمان لە ژێردەستە و بڕی 
175 ملیۆنمان خەرج كردووە بۆ هێنان������ی یاریزانان بۆیە 25ملیۆنمان 
م������اوە بۆ ئەوەی یاریزانان������ی دیكە بهێنین، ح������ەوت یاریزانیش ریزی 
یانەكەیان جێهێشتووە، بۆیە بە هێنانی ئەم یاریزانانە دەتوانین شوێنیان 

پڕبكەینەوە.

